
Annotatsiya. Ushbu maqolada huquqiy madaniyat va demokratiyaning o‘zaro bog'ligligi falsafiy va ijtimoiy
nuqtayi nazardan tahlil qilinadi. Afina demokratiyasi tajribasi, Solon va Drakon qonunlari, shuningdek Monteskye,
Platon, Aristotel, Solovyov kabi mutafakkirlarning huquq va davlat to‘g'risidagi qarashlari asosida huquq
fenomenining mohiyati yoritilgan. Huqugning obyektiv va subyektiv shakllari, erk va madaniyatning huquqiy
madaniyatni shakllantirishdagi o‘rni tadqiq etilgan. Maqolada huquq va madaniyatning dialektik uyg‘unligi,
demokratiyaning falsafiy asoslari va huquqiy madaniyatning jamiyat taraqqiyotidagi ahamiyati ko‘rsatib berilgan.

Kalit so‘zlar: huquqiy madaniyat, demokratiya, Afina demokratiyasi, huquq fenomeni, Solon, Drakon, erk,
madaniyat, pozitiv huqugq, ijtimoiy munosabatlar.

Kirish. Borliqdagi barcha narsalar o'z tartiblari va qonunlariga ega. Sh.L.Monteskyening
fikriga ko‘ra, inson ilohiy qonunlarga va o‘zi yaratgan qonunlarga muvofiq yashaydi, birinchisi
barqaror, o‘zgarmas, ikkinchisi esa beqaror, ozgaruvchan [1-9-10-b.]. Odam tez unutuvchi
mavjudot, shuning uchun Yaratgan ilohiy tartiblar, qonunlar borligini, faylasuflar va
gonunshunoslar esa uning esiga fuqarolik burchi, ijtimoiy vazifalari borligini esiga solib turadi.
Odam yaratadigan tartiblar, qonunlarga muvofiq jamiyatda qganday boshqarish
demokratiyami, aristokratiyami yoki monarxiyami mavjudligini bilsa bo‘ladi. Monteskye fikriga
ko‘ra, aristokratik yoki monarxistik boshqarishda hukmdor o‘zini qonunlar, tartiblardan yuqori
go‘yadi, demokratik boshqgarishda esa barcha, shu jumladan, hukmdor, davlat boshlig‘i ham,
ularga bo‘ysunadi. Bundan tashqari, demokratik boshqarishda ezgulik, ezgu amallar ham

ustuvorlik qiladi, barcha institutlar, gismlar bir birlaridan ezgu ishlarni amalga oshirishda
o‘zishga harakat qiladilar. Agar huquqiy madaniyat qonunlar, tartiblar ustuvorligini e’tirof
etishga, ular orqali ezgulikni qaror toptirishga xizmat qilsa, demak, u demokratik boshqgarish
mexanizmidir. Mazkur postulat huquqiy madaniyat va demokratiya to‘g‘risidagi zamonaviy
qarashlardan kelib chigadi; ularga bir biriga dialektik bog‘liq voqelik sifatida uyg‘un qarash
shakllangan. Shuning uchun huquqiy madaniyat bilan demokratiya bir birini taqozo etadi,
huquqiy madaniyat demokratiyaga xizmat qilganidek, ikkinchisi ham birinchisiga xizmat qiladi;
ular dialektik uyg‘unlikda rivojlanish xususiyatiga ega. Mazkur postulatni deyarli barcha
falsafiy yondashuvlar va konsepsiyalar, ular o‘rtasida ma’lum bir g‘oyaviy farqlar va
gnoseologik magqsadlar bo‘lishiga gqaramay, tasdiglaydi. Ular haqida zarur qarashlarga ega
bo‘lish muammoning qanchalik ilmiy muhimligini va obyekt doirasining qanchalik kengligini
ko‘rsatadi. Bundan tashqari, huquqiy madaniyat muammolariga bag‘ishlangan adabiyotlarda
uning demokratiya bilan bog‘liq jihatlari negadir tilga olinmaydi, ular o‘rtasidagi dialektik
bog'liglik falsafiy tahlil qilinmaydi. Bu esa huquqiy madaniyatni falsafiy tadqiq etish hali yetarli
amalga oshirilmaganini bildiradi.

Metodlar. Rivojlangan falsafiy yondashuvlarga tayangan holda quyidagi usullar
go‘llanildi: falsafiy-nazariy tahlii — Monteskye, Platon, Aristotel, Solovyov asarlari tahlili;
tarixiy-mantiqiy usul — Afina demokratiyasi, Solon va Drakon qonunlarining solishtirilishi;
qiyosiy tahlil — klassik, liberal, elitar va poliarxik demokratiya modellari; kategoriyaviy-tahliliy
yondashuv — “huquq”, “erk”, “madaniyat”, “majburlash” tushunchalarining solishtirma sharhi.

Olingan natijalar va ularning tahlili. Huquqiy madaniyat va demokratiya uyg‘unligi
mavzusini tadqiq etganda, bizning fikrimizcha, huquq fenomeniga urg‘u berish mantiqan to‘g‘ri
bo‘ladi. Demokratiyaga oid falsafiy yondashuvlar va konsepsiyalardagi huqugning o‘rni, inson
erki, ozodlik, mehnat huquqi, yashash huquqi, saylash va saylanish, davlat ishlarini olib
borishda ishtiroki huquqi, hurfikrlik, ijod erkinligi kabilarga e’tibor qaratiladi. Aynan ular
huquq falsafasining predmeti hisoblanadi va bizni ijtimoiy-siyosiy ta’limotlar tomonga og‘ib
ketishdan asraydi. Bizga demokratik yondashuvlar va konsepsiyalardagi ijtimoiy-siyosiy
voqgeliklar emas, ulardagi inson huqugqi va erkinliklariga oid garashlar zarur. Ular negizidagi
falsafiy mohiyat, insonning davlat bilan aloqgalari, boshqarish tizimi bilan inson erki masalalari
tadgiqotimiz magqsadiga muvofiqdir. Mavjud ilmiy siyosiy va falsafiy adabiyotlarni
o‘rganishdan kelib chiqib demokratiyaga oid yondashuvlar va konsepsiyalarni quyidagilarga
guruhlashimiz mumkin:

1. Afina demokratiyasi.

2. Mumtoz liberal demokratiya.

3. Zamonaviy liberal demokratiya yoki neoliberalizm konsepsiyasi.
4. Elitarizm yoki elitar demokratiya.

5. Siyosiy plyuralizm konsepsiyasi.

6.Konstitusionalizm konsepsiyasi.

7. Poliarxiya konsepsiyasi.

8. Vakillik demokratiyasi.

9. Iqtisodiy demokratiya.

10.Huquqiy demokratizm.

Mazkur yondashuvlar va konsepsiyalarni yana davom ettirish mumkin, biroq ushbu
yo‘nalishlarning o‘zi mavzumizdagi maqgsadni ochib berishga yetarli materiallar bera oladi.

Demokratiya to‘g'risida gap ketganida, tadqiqotchilar avvalo Afina tajribasini tilga olishadi, uni
mumtoz misol, insoniyat tarixidagi ibratli siyosiy va huquqiy tajriba sifatida eslashadi. Aynan
Afina demokratiyasi Platon va Aristotelning siyosiy-falsafiy qarashlariga ta’sir etgan, ular
asarlaridagi fikrlar Afina demokratiyasi (er avv. 594-321-yillar)ni anglashga, undagi tajribalar
hagida ma’lum bir xulosalar chiqarishga imkon beradi. Manbalarda aytilishicha, Afina
demokratiyasiga arxont Solon asos solgan. Xalq yig‘ini saylagan strateglar Afina davlati uchun
zarur bo‘lgan qonunlarni qabul gilgan. Qonunlarni bajarish hamma uchun baravar teng taallugli
edi. Qullar, ayollar va muhojirlarning huquqlari cheklangan bo‘lsa-da, umumiy qonunlarga
rioya etish ularga ham majburiy edi.Ma’lumki, Qadimgi Afinada avval shohlik davlat tizimi
mavjud edi, davlat boshqarish huquqi ushbu gatlam qo‘lida edi. Shohlikdan arxontatga o‘tish
oson kechmagan, albatta [2-15-16-b.]. Drakon qonunlari ilk yozma normalar bo‘lgan. Ularda
belgilangan jazolar beshafqatligi bilan ajralib turadi. Oddiy kishilar, demos kun ko‘rish uchun,
Periklning xabar berishicha, hatto “bolalarini ham sotishgan” Bu qonun tomonidan qo‘llab-
quvvatlangan. Solon davrida esa qonunga itoat etishning demokratik davri boshlangan. Uning
fikricha, davlat hayotini boshqarish, jamiyatdagi osoyishtalik qonunlar tufaylidir, gonunlar yo‘q
joyda betartiblik, boshboshdoqlik, xaos yuzaga keladi. Demosni “qarzdorlik balosi”"dan xalos
qilgani uchun Solonni ulug‘lashgan. Kishilar qarz to‘lovi sifatida sog‘ligi, tanasini qo‘yishgan,
davlat bu tartib tarafdori bo‘lgan. Solon bu tartibni bekor qilib, “qarzdorlik balosi"ni bekor
qiladi. Demosga erkinlik beriladi. Eng muhimi shundaki, Solon shaxsning siyosiy va iqtisodiy
huquqini qo‘llab -quvvatladi, u huqugqlari poymol etilgan kishilarga erk berdi, vatandan chiqib
ketishga majbur bo‘lganlarni orqaga qaytardi. Ayrim shaxslarning haddan tashqari katta yerga
ega bo'lishini, haddan ziyod boylik to‘plashga intilishini chegaraladi. Kishilarning o‘z
huqugqlarni himoya qilishi uchun sud tizimini joriy etdi. Uning davlat boshqarishi demokratik
xususiyatga ega bo‘lganini Aristotel alohida qayd etadi [3-465-466-b.]. Faylasuf fikriga ko‘ra,
Solon fugarolarning rahbarlarni saylash huquqini o‘rnatgan, saylangan rahbarlar esa ish ko‘zini
biladigan kishilar bilan maslahatlashib turgan, natijada demokratik boshqgarish saylash
huqugidan unib chiqqan Ba’zi tadqiqotchilar Afina demokratiyasini Suqrot hayoti va ijodi bilan
bog‘laydilar va o‘sha davrdagi inson huquqining ideal tasvirini yaratadilar. Suqrotning falsafiy-
axloqiy pozitsiyasini shaxs huquqining ideal ko‘rinishi sifatida qarash pozitiv yondashuv, biroq
uning qatl etilishida mazkur idealni asoslashga hojat qolmaydi. Begunoh kishining afinalik
demokratlar tomonidan sud va o‘limga hukm qilinishi demokratiya tamoyillariga sig‘'maydi [4-
25-26-b.]. Demak, demokratiya va inson huquqlari va erkinliklarini ta’'minlashning ideal shakli
yo‘q, inson xarakteri, kognitiv tajribalari, ehtiroslari bilan bog‘liq har qanday hayot tarzida
g‘ayrihuquqiy hodisalar -uchrashi mumkin. Ammo ushbu g‘ayrihuquqiy hodisalar normaga,
turmush tarzi va odatga aylanmasligi lozim.

Yana shuni ta’kidlash joizki, Huquq fenomenining kelib chiqishi borasida ko‘p yozilgan,
davlatchilik masalalariga oid ilmiy adabiyotlarning deyarli barchasida huquqgning genezisi,
umummajburiy xarakteri, sinfiy munosabatlar va xususiy mulk bilan bog'ligligi tilga olinadi.
Ekzistensial hodisa sifatida u jamiyatdagi tartib, urf- odat, an’ana, tabu kabilarda, yuridik-
etatistik talginda esa davlat, siyosiy institutlar xohish, irodasini ifoda etuvchi va barchaga
majburan singdiriluvchi qonunlar, aktlar va normalar hisoblanadi [5-40-b.]. Ushbu talgindan
kelib chiqib, mualliflar huqugni obyektiv huquq va subyektiv huquqqa ajratadilar. “Obyektiv
huquq shaxsning huquqqga daxldor yoki huquqqa daxldor emasligini aniglab beruvchi
umummajburiy normalar tizimidir. Subyektiv huquq esa shaxsning huquq va xatti-

harakatlarini himoya qilish uchun davlatga yuridik murojaatlari imkoniyatlaridir” (O‘sha
joyda). Mazkur huquqglar jamiyatdagi hukmron guruhlar, sinflar tomonidan o‘rnatilgan
umummajburiy normalar, xatti- harakatlar tizimi va ijtimoiy iqtisodiy bazisning ta’sirida
shakllangan tashkillashtirilgan, yo‘lga qo‘yilgan, regulyatsiya, tartib intizom mexanizmlaridir.
Ular asosan uchta - tashkiliy, konfliktli himoyaviy va ideologik vazifalarni bajargan. Xullas,
huqugning mohiyati umummajburiy normativlik, gat’iy formal aniqlik, yuqori tarzda davlat
tomonidan ta’'minlanganlik, kerak paytda esa davlat tomonidan majburlash vositalari orqali
ta’sir etish kuchiga ega bo‘lganlikdadir [6-11-13-b.]. Bu vazifalar pirovard natijada ijtimoiy
munosabatlarni yo‘lga qo‘yishga, xatti- harakatlarning mumkin yoki shart ekanligini belgilab
berishga xizmat qiladi. Shu tariga huquq jamiyat va shaxs, davlat va fuqaro munosabatlarini
yo‘lga qo‘yish, ularni ijtimoiy taraqqiyot manfaatlariga yo‘naltirish mexanizmi sifatida
namoyon bo‘ladi. Deyarli barcha talginlarda ushbu fikr, postulat u yoki bu ko‘rinishda
takrorlanadi, bu borada bahs, tortishuv bo‘lgani ma’lum emas.

Huquqiy madaniyatning falsafiy-ekzistensial mazmunini huquq fenomenidan Kkeltirib
chiqgarish keng tarqalgan. Aynan huquq va u bilan bog'liq jarayonlar, huquqiy madaniyatga
mazmun, mohiyat baxsh etadi. Shuning uchun huquqiy madaniyatni huquqgshunos va yuridik
fanlar tadqgiqotchilari ozining obyekti deb biladi.

Hatto falsafiy-axloqiy vogqeliklar bo‘lgan “erk”, “iroda”, “ma’naviy imperativ”,
“majburlash” kabilar ham, huquqgshunoslar va yuridik fanlar tadqiqotchilari fikricha, huquqiy
madaniyatning ma’lum bir jihatlari yoki ushbu jihatlarni asoslab keluvchi substansiyalardir.

«

Masalan, yuridik fanlari doktori, professor H.B.Boboyev, huquqiy madaniyatning inson erki va
xulq- atvori bilan jihatlarini kuzatib yozadi: “Keng falsafiy ma’noda odam o‘z erkini boshqa
odam erkidan farqlagan, boshqa odamlar bilan ijtimoiy munosabatlarga kirishgan va u bilan
munosabatlarning ma’lum bir yuridik qonunlarga qurilishi zarurligini yoki qurilganini
anglagan zahoti huquqiy madaniyat namoyon bo‘ladi” [7-178-b.]. X.B.Boboyevning fikriga
ko‘ra, huquqgiy madaniyat huquq bilan madaniyat o‘rtasidagi aloqalarda emas, balki 0‘zining va
boshqalarning erkini anglab, ular bilan ijtimoiy munosabatlarga kirishgan zahoti namoyon
bo‘ladi. Demak, erk va ijtimoiy munosabatlar huquqiy madaniyat namoyon bo'‘lishining
negizlaridir. Savol uyg‘onishi mumkin, nima uchun huquq va madaniyat fenomenlari emas,
balki erk va ijtimoiy munosabatlar huquqiy madaniyatning negizlariga aylandi? Haqiqatan ham,
huquqiy madaniyat negizlarini huquq va madaniyat fenomenlaridan izlash to‘gri emasmidi?
Nima uchun tibbiyotshunoslar tibbiy madaniyatni tibbiyot va madaniyat uyg‘unligidan,
siyosiyosatshunoslar siyosiy madaniyat negizini siyosat va madaniyat uyg‘unligidan
izlashadiyu, huqugshunoslar huquqiy madaniyat negizini erk va ijtimoiy munosabatlardan
izlashadi? Ijtimoiy taraqqiyot tarixi ko‘rsatadiki, huquq va erk uzviy bog‘langan voqeliklardir.
Erk uchun kurash huquq uchun, huquq uchun kurash erk uchun kurash bo‘lib kelgan. Ularni
bir-biriga aynan, sinonim deb qarash ham uchraydi. Biroq erk huquqdan kengroq, u mudom
huquqgni o‘z ichiga oladi. Masalan, huquq amal qilmaydigan joy(er-xotin aloqalari, shaxsiy
hayotni yo‘lga qo‘yish kabilar)da erk gatnashadi, inson ixtiyoriy xatti- harakatlarining
ekzistensial ifodasi sifatida keladi. Shuning uchun erk ixtiyoriy xatti- harakat, ixtiyoriy iroda,
huquq esa rasmiy, ya’ni davlat tomonidan o‘rnatilgan umummajburiy normalar hisoblanadi.
Birinchisini bajarish yoki bajarmaslik mudom inson ixtiyorida, ikkinchisini bajarish yoki
bajarmaslik inson ixtiyorida emas, u bu umummajburiy normalarga amal qilishi shart. Lekin
bunday yondashuv huquqgni mutlaqlashtirishga olib kelmasligi zarur, chunki inson ixtiyoriylik

tamoyillariga asoslanadigan erk bilan majburiylik tamoyiliga tayanadigan huquq o‘rtasida
yashaydigan ijtimoiy mavjudot. Uning ushbu xislati ijtimoiy munosabatlarida, ijtimoiy hayot
qo‘ynida yashashida mujassamdir. Mana, nima uchun H.B.Boboyev huquqiy madaniyat negizini
erk va ijtimoiy munosabatlarda ko‘radi. Shunday bo‘lsa -da , bizning fikrimizcha, huquqiy
madaniyat negizi, aynigsa tushunchasining definitiv (etimologik) talqini “huquq” va
“madaniyat” tushunchalarining talginidan izlanishi zarur. Bu o‘rinda huqugshunos-
kriminalistlar qo‘llaydigan “Hasanning aybini Husandan qidirmaslik kerak”degan qoidaga amal
qilishga to‘g'ri keladi.

Huqugning umummajburiy norma, voqelik ekanini yuqorida ta’kidlagandik. Sinfiy
munosabatlar va mulkiy differensiatsiyaning vujudga kelishi bilan bog‘liq tarzda shakllangan
huquq bugun umumijtimoiy xarakterga ega, jamiyat a’zolarining barchasiga baravar taalluqli,
sivilizatsiyaviy voqelik, tartib, intizom, tashkillashtirilganlik va regulyatsiya vositasidir [8-7-b.].
Umummajburiy normativlik huquq fenomenining bosh belgilaridan biridir. “Madaniyat” esa
umummajburiylikni normativlikni vogelik bo‘lishni yoqtirmaydi, unga erkin ijod qilish, rang-
barang qadriyatlarga ergashish, nostandart fikrlash, mavjud tartiblar va unifikatsion
yondashishlardan qochish, o‘zish xos. Shu ma’noda u huquqgni, undagi umummajburiylikni,
standart fikrlash va xatti- harakatlarni tartiblashtirishni, unifikatsion yondashuvlarni
yoqtiravermaydi. Lekin madaniyat huquqgning antipodi emas, u 0zining gumanistik maqsadi va
ideallari bilan huquqqa ta’sir etadi, hatto uni oz ketidan ergashtiradi. Rus faylasufi
V.V.Solovyov huquq va axlog muammolarini tadqiq etib, teofalsafiya xos xulosaga keladi. Uning
fikricha, huquq ijtimoiy borligni, kishilik jamiyati hayotini ma’lum bir odatlar, tizimlar va
tartiblarga muvofiglashtirish usuli, ammo u normativ voqelikka emas, balki axlogqqa yoki
axloqly madaniyatga bo‘ysunishi kerak. Huquq majburiyligi bilan kishini o‘zidan
begonalashtirish kuchiga, ta’siriga ega, madaniyat, axloq esa kishini har qanday ko‘rinishda
o‘ziga jalb eta oladi, chunki unda erk, ijod, yaratish zavqi va ma’naviy-axloqiy qadriyatlar
yaratish quvvati mujassamdir. Ushbu quvvat kishilarning o‘zini, 0z qalbi va ruhiga jo bo‘lgan
kuchni, ilohiy quvvatni uzoq asrlar davomida idrok etish, anglash jarayonlarida shakllangan.
Ularni huquq, umummajburiy tartiblar shakllantirmagan, balki ular huquqqa qarshi
fenomenlar tarzida yuzaga kelgan [9-21-23-b.]. Huqugning chegaralovchi, tartiblashtiruvchi
kuchi, ijtimoiy-falsafiy va ekzistensial ma’'noda, madaniyatga ziddir. Mohiyatan bir-biriga zid
ekzistensiyalarning uyg‘unlashib, yangi, jamiyat taraqqiyoti uchun zarur voqelikka (huquqiy
madaniyatiga) aylanishi paradoksal hodisadir. Ushbu hodisani biz, kishilik jamiyati ijobiy narsa
sifatida gabul qilmoqdamiz. Buni davlatchilik, etatizm tarafdorlari ham, anarxist, nigilistlar ham
e’'tirof etishadi. Shuning uchun ham tafakkur tarixida huquqgni ham, madaniyatni ham
mutlaqlashtiruvchi yoki ularni mutlaq inkor qiluvchi yondashuvlar uchramaydi.

Xulosa. Huquqgni e’tirof etgan undagi madaniylikni ham e’tirof etishga majbur,
madaniyatni tan olgan esa unda sotsionormativlikni yoki huqugni ham tan oladi.
Madaniyatdagi ijod erkinligini huquq fenomeni ta’sirisiz tasavvur etib bo‘lmaydi, qayerda
huquq mavjud ekan, u yerda madaniy boylik ham mavjuddir. Definitiv yondashuvdagi ushbu
dialektik bog'liglikni rad etish avvalo shaxsning o‘zi uchun zararlidir, yaxshisi ulardan
uyg‘unlikni, huquqgni pozitiv vogelikka (pozitiv huquqqga) aylantirish imkoniyatlarini izlash
kerak. Huquqiy madaniyatning definitiv xususiyatlarini to‘laroq bilish uchun uning turli ilmiy-
nazariy fanlardagi talginlarini ham ko‘zdan kechirishga to‘g'ri keladi.

